
Í gjár lótu framsýningarhølini 
á stóru oljumessuni í Stav­
anger upp.

Í einum av teimum tíggju 
stóru høllunum við framsýn­
arum úr øllum heiminum, 
verður Tórshavnar kommuna 
marknaðarførd á einum før­
oyskum felagsbási.

Rættiliga nógvir gestir 

vitjaðu básin henda fyrsta 
dagin.

Fleiri av teimum vóru 
eisini at síggja aftur um 
kvøldið á bryggjuni, har 
Westward Ho liggur, og Tór­
shavnar kommuna og Run­
avíkar kommuna í góðum 
samstarvi hava felags tjald. 
Har verður boðin matur frá 

Hotel Føroyum, føroyskir 
tónleikarar framføra og 
Kunningarstovan veitir ráð 
til vitjandi.

Tjaldið má sigast at rigga 
sera væl í hugnaliga um­
hvørvinum millum tjøld hjá 
so mætum oljubýum sum 
Houston, Aberdeen og Es­
bjerg.

Í gjár noktaði Helle Thorning-Schmidt 
at útflýggja Edmundi Joensen skjøl í 
sambandi við fullveldissamráðingar­
nar í 2000.

Ikki tí. Svarið kom als ikki óvænt­
að. Eins og fjølmiðlar hava fingið 
noktað innlit í málið – eisini frá før­
oyska landsstýrinum, tí at »partarnir 
í málinum mugu geva loyvi til tess«. 
Partarnir eru í hesum føri í Føroyum 
eru Anfinn Kallsberg, fyrrverandi 
løgmaður, og Høgni Hoydal, fyrrver­
andi landsstýrismaður.

Óivað hevur Edmund Joensen 
eitt politiskt endamál við at fáa hesi 
skjøl fram – einki galið við tí! Men tað 
partapolitiska lata vit liggja í hesum 
føri. Hinvegin hevði tað samfelags­
liga verið sera áhugavert fingið hesar 

upplýsingar fram í ljósið:
– Hvørja hugsan høvdu Anfinn 

Kallsberg og Fólkaflokkurin í hesum 
máli? Trúði Fólkaflokkurin fult og 
fast uppá, at vit fóru at klára okkum 
frá umleið í dag sum sjálvstøðugur 
statur uttan blokkstuðul úr Dan­
mark?

Hugsanina hjá Tjóðveldinum 
kenna vit. Treyðugt so hevur flokk­
urin undir leiðslu av Høgna Hoydal 
flutt seg frá fullkomiliga veruleika­
fjaru loysing-í-morgin-kósini til at 
tosa um skiftistíð og møguliga eina 
kapitaliseraða ríkisveiting, sum kundi 
verið goldin í ein fullveldisgrunn.

Men tað sum lá í kortunum var, at 
Føroyar skuldu hava fullveldi eftir 12 
árum, og at ríkisveitingin tá skuldi 

vera burtur.
Veruleikin í dag er tá, at sami 

Fólkaflokkurin, sum tá ráddi fyri 
borgum, fullkomiliga hevur hálsað 
um. Nú ræður hann í Fíggjarmála­
ráðnum, har floksformaðurin situr 
á kassanum. Hesin floksformaður 
var fyrr í ár í Danmark við løgmanni, 
har endamálið var at hækka blokk­
stuðulin 200 milliónir krónur. Sam­
bært løgmanni fara hesir garpar í 
somu ørindum aftur til Danmarkar 
í heyst.

Øllum er tó kunnugt, at Jørgen 
Niclasen hevur skálkin bak oyra – og 
bara ger hetta fyri at kyrra løgmann 
og legitimera tað, at Sambandsflokk­
urin rekur fólkaflokspolitikk. Men 
hetta er so politikkur í verki, sum 

er so langt frá fullveldisætlanini hjá 
Høgna Hoydal, sum Fólkaflokkurin 
stóð fyri í 2000.

Føroya fólk hevur sjálvandi rætt 
til at kenna grundgevingar og hugs­
anir, sum hesi fólk, ið tá ráddu fyri 
borgum, høvdu. Fleiri teirra sita enn 
á fremstu rókum. 

Men tá hvørki Kaj Leo Johanne­
sen ella Helle Thorning-Smith vilja 
lata hesi skjøl �  tí Anfinn og Høgni 
ikki vilja, hví so ikki biða teir báðar 
fáa hesi skjøl fram í ljósið? Ella er 
nakað at krógva?

Hava Anfinn og Høgni 
nakað at krógva?

Atlantic Petroleum hevði 
metgott úrslit fyrra hálvár 
2012. Felagið metir at fram­
leiðslan og úrslit áðrenn av­
skrivingar og leitikostnað 
verða hægri enn áður frá­
boðað.  

Tað boðar felagið frá.  At­
lantic Petroleum fram­
leiddi 449 túsund tunnur 
av kolvetni fyrra hálvár 
2012, sum er tað mesta fel­
agið hevur framleitt fyrstu 
6 mánaðirnar í einum ári.   

Sølan, sum var 279 milli­
ónir krónir, er tað mesta 
felagið hevur haft fyri eitt 
hálvt ár. Úrslit áðrenn rent­
ur og skatt fyrra hálvár 2012 
var 77,2 milliónir krónur. 

Gjaldførið hjá felagnum 
er nú 275,4 milliónir krónir.  

Ben Arabo, stjóri í Atlant­
ic Petroleum, sigur, at fram­
leiðslan fyrra hálvár varð 
hægri enn roknað varð við, 

og tí økir felagið sínar met­
ingar til framleiðsluna fyri 
árið: frá 700 – 800 túsund 
tunnur til 800 – 870 túsund 
tunnur. Felagið væntar eisi­
ni betri úrslit áðrenn av­
skrivingar og leitikostnað 
fyri árið: frá 200 – 270 milli­
ónir krónir til 270 – 350 mill­
iónir krónur.  

Sannlíkt er eisini, at At­
lantic Petroleum, fer at 
luttaka í trimum leiti- ella 
av m a r k i n g a r b r u n n u m 
afturat í ár. Umframt Span­
iards brunnin, sum verður 
boraður seinni í ár í bretsk­
um øki, er felagið í sám­
ráðingum um at luttaka í 
tveimum øðrum brunnum. 
Harumframt gjørdi felagið 
eitt fund á Orchid leiðini í 
bretskum øki í vár og lut­
tekur í Brugduboringini 
sum fer fram á føroyskum 
øki í løtuni.

Atlantic Petroleum 
metúrslit

Fullveldisskjølini á borðið

Tórshavnar kommuna 

